
        
            
                
            
        

    
	АРКАДИЙ ГАЙДАР

	 

	ЧУК ГЕК ХОЁР

	 

	“БНМАУ. Гэгээрлийн Яамны хэвлэл” Улаанбаатар хотноо 1957 онд эрхлэн хэвлүүлсэн номыг

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ЧУК ГЕК ХОЁР

	 

	Хөх уулын дэргэдэх ойд нэг хүн албан хааж байжээ. Энэ хүн хэчнээн ажиллавч ажил нь барагдахгүй их байсан ба гэр орондоо харьж амрах ч завгүй гэнэ.

Автоматаар үүсгэсэн тайлбар]

	 

	Бүр намар орой болж даргаасаа харьж амрах чөлөө зөвшөөрөл гуйхаа ч больж харин эхнэртээ, хүүхдийнхээ хамт зочлон ирэхийг урьж захидал бичжээ.

	Энэ хүн Чук, Гек гэдэг хоёр хүүтэй. Хоёр хүү нь өөрийн эхийн хамт алс хол оршигч, манай дэлхийн хамгийн сайхан хотод суудаг гэнэ.

	Энэ хотын өндөр цамхаг дээр өдөр шөнөгүй эрдэнийн улаан одон гялалзана. Энэ хот нь мэдээжийн хэрэг Москва хот болно.

	Шуудан зөөгч захидал хүргэж шат өөд авирч байсан яг энэ үед Чук, Гек хоёр тулалдаж байлаа. Товчоор хэлбэл тэр хоёр бархиралдаж, цохилцож байлаа.

	Энэ зодоон чухам юунаас болсныг мартжээ. Чук, Гекийн чүдэнзний хоосон хайрцгийг авснаас болсон бил үү? Эсвэл Гек, Чукийн гутлын тосны цагаан төмөр хайрцгийг авсан хоёрын аль нэг шиг санагдана.

	Энэ ах дүү хоёр бие биеийг харилцан нэг нэг шааж аваад дахин цохих гэтэл цахилгаан хонх дуугарахад тэд нар сандран харцгаалаа.

	Чук, Гек хоёр эхийгээ ирлээ гэж боджээ. Эх нь их сонин зантай гэнэ. Хүүхдийнхээ зодолдоход уурладаг ч үгүй, харааж хашхирдаг ч үгүй харин зодолдогчдыг хоёулыг өөр өөр тасалгаанд оруулаад нэг буюу хоёр цаг байлгадаг ба энэ хугацаанд хамт тоглуулдаггүй байжээ. 1 цаг гэдэг чинь тик-так гэсээр бүхэл 60 минут болдог. Харин хоёр цаг нь бүр ч удаан болно шүү дээ.

	Ах дүү хоёр хоромхон зуур нулимсаа арчаад хаалгаа онгойлголоо.

	Гэтэл эх нь биш, шуудан зөөгч захидал хүргэж иржээ.

	— Энэ лав, ааваас ирсэн захидал даа!

	— Яриагүй тийм! Аав одоо мөд ирэх байх гэж тэр хоёр чанга чанга ярилцана.

Автоматаар үүсгэсэн тайлбар]

	 

	Тэр хоёр баярласандаа гүйлдэж, цовхчиж пүрштэй буйдан дээрээс дэвхрэлдэн хөөрцгөөнө.

	Эх нь тэдний юунаас тэгж их баярласныг мэдээд уурласангүй, зөвхөн тэднийг буйдан дээрээс босголоо.

	Эх нь дөнгөж дээлээ тайлмагц, үсэн дээрх цангаа ч арилгасангүй, шууд захидлыг авсан тул цан нь хайлж эхийнх нь хар хөмсөг дээгүүр оч мэт гялалзан гоожно.

	Захидал хүнийг баярлуулах буюу эсвэл гомдоох нь мэдээжийн хэрэг. Чук, Гек хоёр эхийнхээ уншихад нь түүний царайг анхааралтайгаар ширтэн суужээ.

	Эх нь уншиж байснаа хөмсгөө зангидахад нь Чук, Гек хоёр мөн л хөмсгөө зангидлаа. Дараа нь эхийнхээ инээмсэглэхэд Чук, Гек хоёр баяртай захидал юм байна гэж итгэлээ. Гэтэл,

	— Аав чинь ирэхгүй нь, түүний ажил мөн л их гэнэ. Түүнийг Москвад явуулахгүй байна гэнэ гэж хэлээд захидлаа эвхлээ.

	Хууртагдсан Чук, Гек хоёр бие биеийг цухалдсан маягтай харцгаана. Энэ захидал уйтгарыг тайлж чадахгүй юм байжээ. Тэр хоёр уйтгартай маягаар царайгаа барайлгаж, эхийнхээ ямар учраас инээснийг мэдэхийн тул түүний зүг ширтэнэ.

	Хэдий Москва хамгийн гайхамшигтай сайхан хот боловч эцэг нь бүхэл жил болоход гэртээ ирээгүй тул Москвад эцэггүй байх нь уйтгартай ч байсан байж магадгүй.

	Ингэж баярлан хөгжилдөж байж эхийнхээ орж ирснийг ч мэдсэнгүй.

	Эх нь орж ирэхэд түүний хоёр сайхан хүү нь буйдан дээр дээшээ харж хэвтээд гутлынхаа өсгийгөөр ханыг өшиглөхөд буйдангийн дээр хананд хадсан зургийг чичгэнүүлж ханын цагийн пүршийг дүнгэнүүлнэ.

	— Аав чинь ирэхгүй нь, харин биднийг бүгдийг зочилж очихыг урьжээ, гэж эх нь үргэлжлэн ярилаа.

	Чук, Гек хоёр буйдан дээрээс босон харайцгаалаа.

	— Аав чинь сонин хүн ээ дээ. Зочилж ир гэдэг нь сайхан үг байна. Зочин болох гэдэг чинь зөвхөн трамвайд сууснаар хязгаарлагдах хэрэг биш шүү дээ... гэж хэлээд эх нь санаа алдлаа.

Автоматаар үүсгэсэн тайлбар]

	 

	— Тийм, тийм гэж Чук зөвшөөрсөн маягтай угтаж аваад, — Нэгэнт л аав биднийг урьсан тул бид суугаад л явна гэв.

	— Чи тэнэглэж байна. Тийшээ очих гэдэг чинь галт тэргээр хэдэн мянган километр яваад, цаашаа чаргатай мориор тайга дундуур явна. Тэгж явах замдаа чоно, баавгай руу ч орчхож магадгүй. Энэ чинь амаргүй л хэрэг дээ. Өөрсдөө л сайн бодож үз дээ! гэж эх нь хэлэв.

	— Гей гей, 

	Чук, Гек хоёр хагас секунд ч бодсонгүй нэг мянган километр байтугай нэг зуун мянган километр ч явна гэж нэгэн зэрэг хэллээ. Эдэнд аймшигтай юм нэг ч алга. Энэ хоёр өчигдөрхөн, хашаандаа орж ирсэн айлын нохойг чулуугаар шидэж хөөж гаргасан тийм их зоригтой хүмүүс юм.

	Чук, Гек хоёр гар хуруугаараа зангаж дэвхрэх цовхрох зэргээр их л удаан ярилцахад эх нь тэдний яриаг сонсож, чимээгүй нэг хэсэг суулаа. Тэгснээ эх нь инээд алдлаа. Хоёр хүүгээ өргөөд буйдан дээр суулгалаа.

	Эх нь ийм захидлыг эртнээс хүлээж байсан бөгөөд гэвч хүүхдийнхээ хөгжүүн байхад нь зориуд тэгж хэлжээ.

	Эх нь явах ажлаа бэлтгэсээр нэг долоо хоног боллоо. Чук, Гек хоёр ч гэсэн цагийг зүгээр өнгөрүүлсэнгүй.

	Чук хоолны хутгаар өөртөө кинжал хийж авчээ. Гек гөлгөр мод олж аваад түүнийхээ үзүүрт хадаас шааж жад хийж авсан нь маш бөх бат бөгөөд хэрэв баавгайн арьсыг ямар нэгэн зүйлээр нүхлээд тэр нүхээр нь энэ жадаар баавгайн зүрх рүү шаавал баавгай даруй үхэх нь эргэлзээгүй.

	Бүх бэлтгэл ажил дуусаж, ачаа бараагаа баглаж эхэллээ. Хулгайч орохоос болгоомжилж хаалгандаа хоёр давхар цоож хийв. Хулгана үржихээс сэргийлж хоолны шүүгээнд байсан талх, гурил, будааны үлдэгдлийг цэвэрлэв.

	Эх нь маргааш явах галт тэргэнд суух билет худалдан авахаар буудал руу очив.

	Эхийнхээ эзгүйд Чук, Гек хоёрын хооронд хэрүүл гарчээ. Энэ хэрүүл ах дүү хоёрыг ийм явдалд хүргэх байсныг урьдаас мэдсэн бол яавч ингэж хэрэлдэхгүй байх байсан. Чукийн нандин хогшлоо агуулах дөрвөлжин төмөр хайрцагт нь цай ба чихрийн ороолтын мөнгөн цаас (дээр нь танк, нисэх онгоц буюу цэргийн дүрс зурагтай), суманд наадаг шувууны өд, хятад илбэд хэрэглэдэг хялгас болон бас бус ховор нарийн эд зүйл байдаг юм.

	Гект ийм хайрцаг байдаггүй. Гек хогшил хураах дур ч үгүй, харин дуу сайхан дуулдаг юм.

	Чук өөрийн үнэт зүйл агуулсан хайрцгаа хадгалсан газраасаа авчрахаар явахад нь Гек дуу дуулж байв. Энэ үед шуудан хүргэгч орж ирээд эхэд нь өгөх ёстой цахилгаан мэдээг Чукт өгчээ. Чук тэр цахилгаан мэдээг төмөр хайрцагтаа нуугаад Гек яагаад дуугаа дуулахаа болиод р-ра! р-ра! ура! эй! Цохоо, Трумбэй! гэж хашхирч байгааг мэдэхээр очлоо. Чук сонирхож үүдийг нь онгойлготол юмыг нь «Замбараагүй» болгосон байхад уур нь хүрч гар нь чичирч байлаа. Тасалгааны гол дунд сандал тавиад тэр сандлын арын түшлэг дээр жаданд хатгагдаж нэвсийсэн сонинууд харагдаж байв. Энэ ч яах вэ.

	Гэтэл гайтай муу Гек ээжийнхээ гутал байсан хатуу шар цаасан хайрцгийг авч баавгай болгоод жадаараа чанга, чанга хатгаж байв. Энэ хайрцагт Чук өөрийн гуулин бүрээ, октябрын баяраар авсан өнгөт тэмдэг 3 ба хадгалж байсан дөчин зургаан мөнгө нь байсан бөгөөд Чук бол Гектэй адил элдэв хэрэггүй зүйлд мөнгийг зарцуулдаггүй бөгөөд харин энэ мөнгөө алсын замд хэрэглэх гэж хадгалж байсан юм санжээ.

	Чук, онгорхой цоорхой болсон хайрцгийг хармагц Гекийн жадыг булааж аваад өвдөглөн хугалж шал дээр хаяв. Гек харцага шиг дайран орж Чукийн гараас түүний төмөр хайрцгийг булааж аваад цонхны дэргэд очиж онгорхой байсан салхивчаар гадагш нь шиджээ.

	Чук гомдсон дуугаар «Цахилгаан мэдээ! Цахилгаан мэдээ!» гэж чанга хашхираад галош, малгай ч үгүй ганцхан пальтотойгоо гадагшаа гүйж гарлаа.

	Гек тусгүй хэрэг болжээ гэж бодоод Чукийн хойноос гарлаа. Хэн ч уншиж үзээгүй цахилгаан мэдээтэй төмөр хайрцгийг хэчнээн ч эрэвч олсонгүй.

Автоматаар үүсгэсэн тайлбар]

	 

	Тэр төмөр хайрцаг нь гүн хунгарт шигдэж ороод олдохоо больсон буюу эсвэл хүний зам дээр унасныг нь хүн аваад явсан юм уу, ямар боловч уншаагүй цахилгаан мэдээтэй хайрцаг үүрд олдохгүй болжээ.

	Чук, Гек хоёр гэртээ буцаж ирээд нэлээн удаан дув дуугай сууцгаалаа. Тэр хоёр эхээ яадгийг мэдэх тул тэр дороо эвлэрчээ. Чук, Гекээс нэг насаар ах боловч түүнд илүүтэй юм юу ч болдоггүй тул түүний бодсон нь:

	— Гек ээ! Ээжид тэр цахилгаан мэдээний тухай юу ч хэлэхээ болъё. Бид тэр цахилгаан мэдээгүй бол илүү баясгалантай ч байж магадгүй гэжээ. Гек,

	— Худал хэлж болохгүй. Худал хэлбэл ээж бүр илүү уурладаг шүү дээ гэж хариулав.

	— Бид ээжид худал хэлэхгүй л дээ. Хэрэв ээж цахилгаан мэдээ хаана вэ? гэвэл хэлнэ, асуухгүй бол хэлэхийн хэрэг юу байх вэ? Бид зарлагч биш шүү дээ гэж Чук хэлэв.

	— Тэгье гэж Гек зөвшөөрлөө. Худал хэлж болохгүй, харин чиний сая хэлдгээр болъё. Чук чи мэргэн санал гаргалаа гэж Гек талархан зөвшөөрөв.

Автоматаар үүсгэсэн тайлбар]

	 

	Энэ хоёрын дөнгөж шийдэж байтал эх нь орж ирлээ. Эх нь галт тэргэнд сайн суудал худалдаж авсандаа баяртай ирсэн боловч өөрийнхөө хайрт хүүхдүүдийн царай нь уйтгартай, нүд нь уйлсан шинжтэй байхыг тэр дороо мэджээ.

	Эх нь цасаа сэгсрэх зуураа

	— Та нар чинь намайг эзгүйд юунаас болж зодолдоо вэ? гэж асуув.

	— Зодоон болоогүй гэж Чук хариулав.

	— Зодолдоогүй гэж Гек батлаад, харин зодолдох шахаад тэр дороо больсон гэв.

	— Тэгж боддог явдалд би их дуртай гэж эх нь хэлэв.

	Эх нь дээлээ тайлж өлгөөд буйдан дээрээ суугаад хүүхдүүддээ нэг нь томхон хоёр нь жижигхэн хатуу ногоон билетүүдийг үзүүлэв. Тэд удалгүй оройн хоолоо идсэний дараа төдхөн нам гүм болж гэрлээ унтраан цөм унтацгаалаа. Эх нь өнөөх цахилгаан мэдээний тухай юу ч мэдээгүй тул юу ч асуусангүй ажээ.

	 

	* * *

Автоматаар үүсгэсэн тайлбар]

	 

	Тэд нар маргааш нь явцгаажээ. Галт тэрэг их орой явсан учир Чук, Гек хоёр явах замдаа харанхуй цонхоор сонирхолтой юм юу ч харж чадсангүй унтацгаалаа.

	Гекийн ам цангаад шөнө сэрлээ. Таазанд байсан гэрэл унтарсан боловч Гекийн эргэн тойронд хөх өнгөт туяа гэрэлтэж, бүтээлэгтэй жижиг ширээн дээр байсан шилэн аяга чичирч, түүний дэргэд байсан шар зөрч жимс ногоорон харагдаад, бас эх нь галт тэрэгний доргионд бүүвэйлэгдэж унтсан нь харагдав.

	Гек вагоны цан хяруу угалзалсан цонхоор Москвад байхдаа ер хараагүй асар том сар харагдахад энэ галт тэрэг лав өндөр уулаар явж байгаа байх, эндээс сар хүрэхэд ойрхон байгаа юм байна гэж бодов. Гек эхийгээ татаж сэрээгээд уух юм гуйв. Эх нь ямар нэг шалтгаанаар уух юм ч өгсөнгүй, харин зөрч хугалаад хагасыг нь ид гэж хэлэв. Тэгэхэд Гек баахан гомдсоноо зөрчөөс таслан авсан боловч нойр нь ер хүрсэнгүй. Гек, Чукийг сэрэхгүй байхдаа гэж бодоод Чукийг чангаалаа. Чук ууртай маягаар хурхираад сэрсэнгүй. Тэгэхэд нь Гек эсгий гутлаа өмсөөд, хаалгаа онгойлгож коридорт гарлаа. Коридор нь урт, нарийхан ажээ. Вагоны гадна талын хананд нь сууж байгаад босоход тасхийж дуугаран өөрөө эвхэрдэг сандлууд байна. Энэ коридорт бас 10 хаалга байх бөгөөд хаалга бүр гялалзсан улаан буюу алтан шармал бариулуудтай ажээ. Гек эхлээд нэг сандал дээр сууснаа дахин дараах дээр нь гэх мэт суусаар бараг вагоны бүх сандлыг нэг захаас нь нөгөө захыг нь хүртэл сууж үзжээ. Гэтэл вагоны ажилчин дэнлүү барьсаар орж ирээд, аялагчид унтаж байхад чи сандал дуугаргаад байдаг яасан хүүхэд вэ? гэж Гекийг ичээв. Тэр хүнийг явмагц Гек өрөө рүүгээ очиж хаалгыг арай чарай онгойлгож ороод эхийгээ сэрээхгүйн тул хаалгаа аяархан хааж зөөлөн орондоо оржээ. Тэгэхэд бүдүүн Чук нь бүх ороо бүрхсэн унтаж байхад нь Гек цаашлуулахын тул ямар ч аймшиггүй шаагаад авлаа.

	Энэ шааснаас нэлээд аягүй хэрэг болж билээ. Гек рүү цайвар шар царайтай, дугариг толгойтой Чукийн нь оронд сахалтай, нэгэн үл таних хүн ууртайгаар хараад,

	— Хэн энд түлхээд байна вэ? гэж ширүүнээр асуув. 

	Гек сандраад хашхирлаа. Цочиж сэрсэн аялагчид тал бүрээсээ сандран босоцгоож гэрлээ асаагаад өөрийнхөө өрөөг ололгүй хүний өрөөнд ороод улам чанга бархирч байгаа Гекийг харцгаалаа. Бүх хүмүүс үүний учрыг тэр дороо мэдэж инээлдэцгээв. Сахалт хар хүн цэрэг өмд, цамцаа өмсөөд Гекийг байранд нь хүргэж өглөө. 

	Гек өөрийнхөө хөнжилдөө шургаж ороод чимээгүй болов. Вагон ганхаж, салхи шуугина. Урьд ер үзээгүй том сар, чичирч байгаа шилэн аяга, цагаан бүтээлэг дээр байгаа улбар зөрч, хүүгийнхээ хөглөснийг огт мэдээгүй зүүдлэн инээмсэглэж байгаа эхийнх нь нүүрийг бүдэг хөх өнгөөр гэрэлтүүлсээр байлаа. Гек дорхноо унтчихжээ.

	...Гек сонин зүүд зүүдэллээ. Вагонууд нь цөм амь ороод дугуйнууд нь ярилцах сонсогдоно. Вагонууд нь нэг урт эгнээ болоод толгойтойгоо ярилцана.

	Хамгийн түрүүчийнх нь

	— Урагшаа нөхөд өө! Урд чинь урт харанхуй зам байна гэв.

	Хоёрдугаар нь,

	— Өглөөний тунгалаг туяа гарах хүртэл чийдэн тодоор гэрэлтүүл.

	Гуравдугаар нь,

	 — Яндан хоолой! Галла, шат! Дугуйнууд дорно зүг рүү эргээд байгаарай! гэнэ.

	Дөрөвдүгээр нь: Хэдийд л цэнхэрлэн харагдах хөх уул хүрвэл тэр цагт л яриа дуусна гэнэ.

	Гекийг сэрэхэд дугуйнууд ямар ч яриа хөөрөөгүй вагоны шалан дор тас түс гэсээр явж байлаа.

	Цантсан цонхоор нарны гэрэл нэвт тусна. Чук ор дэвсгэрээ хураагаад нүүр гараа угаамагц алим мэрнэ. Эх нь өнөөх сахалтай цэргийн даргатай хамт онгорхой хаалганы цаана суугаад Гекийн өнгөрсөн шөнийн явдлыг ярилцан хөхрөлдөнө. Чук цэргийн хүний бэлэглэж өгсөн шар гуулин хонгиог, үзүүрт нь хийсэн харандааг Гект үзүүлж гайхуулав. Гэвч Гек бол эд уурсанд атаархдаггүй ба шунадаггүй ажээ. Тэр бол мэдээжийн хэрэг, салан ба хайхрамжгүй хүүхэд юм. Тэр ч бага хэрэг, Гек өнгөрсөн шөнө хүний өрөөнд хэрхэн орсон, мөн өмдөө хаа тавьснаа ч одоо санахгүй байна. Тийм боловч Гек дуу сайхан дуулдаг хүүхэд юм.

Автоматаар үүсгэсэн тайлбар]

	 

	Гек босож нүүр гараа угаагаад ээжтэйгээ мэндлээд, цонхны хүйтэн шилэнд духаа нааж ямар гэгч газар нутаг ба эндэхийн хүмүүс яаж амьдардаг одоо юу хийж байдгийг харж явжээ. Энэ үед Чук вагоны нэг өрөөнөөс нөгөө өрөөнд очиж аялагчидтай танилцан янз бүрийн зүйлс цуглуулна. Зарим нь резин бөглөө, хадаас, олс шидэмс өгнө. Энэ үед Гек цонхоор бага биш зүйлийг харж амжлаа.

	Ойд нэг модон байшин байна. Түүнээс том гэгчийн эсгий гутал өмссөн, хөвөнтэй цамцтай, гартаа муур барьсан хүүхэд шатан дээрээ гарч ирээд муураа үүдэндээ байсан хунгар луу чулуудахад муур хөвсгөр цасан дундуур эвгүйхэн авирч явна. Энэ муур яагаад ингэж шидүүлж байгаа юм бол? гэдэг нь сонирхолтой байлаа. Бодвол ширээн дээрээс юм хулгайлсан байх даа.

	Гэтэл агшин зуур байшин, хүүхэд, муур үгүй болж, талд завод харагдана. Цагаан талд улаан яндангуудаас хар утаа манаран шар гэрэл цацарна. 

	Энэ заводод чухам юу хийдэг нь сонирхолтой байв. Манааны шовгорын дэргэд дах өмссөн манаач зогсож байв. Дахтай манаач маш том өргөн бөгөөд түүний барьсан винтов нь дэрс шиг санагдана. Энэ заводод ойртоод үзэх юм сан!

	Цаашаа явж байхад моднууд танц1 хийж байх шиг харагдана. Замын ойр байсан моднууд нь маш хурдан жирэлзэж өнгөрөөд, холынх нь арай удаан хөдөлж, модыг ямар нэг цасан гол бүсэлсэн шиг санагдана.

	Гек, Чукийг дуудтал тэр их олзтой, өрөөндөө буцаж ирэхэд хоёулаа хамт юм харцгаалаа. Замд том бөгөөд саруулхан буудлууд дайралдаж байв. Эдэн дээр галт тэрэг зуу, зуугаараа аахилж уухилж байх юм. Бас бүр жижигхэн станцууд ч тохиолддог байлаа. Ийм жижигхэн нь Москвад байдаг манай байшингийн булан дээр элдэв жижиг зүйлүүд худалддаг мухлагаас ч томгүй юм шиг санагдана. Өмнөөс нь төмрийн хүдэр, чулуун нүүрс, зузаанаараа вагоны тал хэртэй том том гуалин мод ачсан цуваанууд ирж, зөрж, өнгөрч байлаа.

	Тэд нар явсаар үхэр ачсан цувааг гүйцэж очлоо. Энэ эшелоны2 толгой нь үзэмж муутайхан ба яндан нь нарийхан гонгиносон дуутай бөгөөд дуугарах нь нэг шар үхэр “му” гэж чанга мөөрөх шиг юм. Энэ эшелоны жолооч эргэн харах нь том галт тэрэгнүүд гүйцэж очсоныг мэдэж байгаа мэт бодогдлоо.

	Төмөр замын нэг уулзвар дээр олон том хүчирхэг хуягт галт тэрэгнүүд хажуу хажуугаараа зэрэгцэн зогсож байв. Брезентээр хучсан зэвсэг цамхгаас цухуйж сүртэй харагдана. Улаан цэргүүд хөгжилтэйгөөр инээлдэн, дэвхцэн цовхчих буюу бээлийтэй гараа хавиран гараа дулаацуулна. Савхин дээлтэй нэг хүн хуягт галт тэрэгний дэргэд юм бодон дуугүй зогсоно.

	Чук, Гек хоёр, энэ лав дарга хүн байна. Энэ хүн Ворошиловоос дайсантай байлдах тушаал ирэхийг хүлээн зогсож байгаа байх гэж боджээ.

	Эд нар зам дагуу янз бүрийн олон зүйлийг үзжээ. Ганцхан харамсалтай нь үе үе шуурга тавьж вагоны цонхыг цас шавж харанхуйлна.

	Явсаар нэг өглөө галт тэрэг маань жижигхэн буудал дээр хүрч ирлээ. Ээж нь Чук, Гек хоёрыг буулгаад, цэргийн хүний авч өгөхлөөр ачаагаа авмагц нь сууж явсан галт тэрэг маань яваад өглөө. Тэр гурав ачаа, чемодануудаа цасан дээр хураалаа.

	Буудлын модон тавцан төдхөн хүнгүй боллоо, эцэг маань бидэнтэй уулзахаар угтаж гарч ирсэн үгүйд ээж уурлаад, бид хоёроор юмаа сахиулж үлдээгээд өөрөө замчинд очиж ямар чарга явуулсныг мэдэхээр явав. 

	Учир нь: Эцгийн ажиллаж байгаа газар нь эндээс тайга дундуур 100 километр явж хүрэх газар байжээ. Ээж яваад тун удлаа. Бас Чук, Гек хоёрын ойролцоо нэг аймшигтай гэгчийн ямаа хүрч ирлээ.

	Тэр ямаа их л өлссөн бололтой, хөлдүү модны холтос хуулж идэж байснаа, Чук, Гек хоёр луу нүд цавчилгүй ширтсээр ойртлоо.

	Тэр хоёр түргэвчлэн чемоданыхаа ард нуугдаад энэ нутгийн хүмүүст ямаа ямар хэрэгтэй байдаг юм бол доо гэж бодож байлаа. Эх нь их л уйтгартай буцаж ирлээ.

	— Аав чинь бид нарыг наашаа гарсан тухай цахилгаан мэдээ авсангүй бололтой. Тийм учраас бидэнд энэ станц руу морь явуулсангүй гэж тайлбарлав. Тэгээд замчийг дуудлаа.

	Замч ирж урт шилбүүрээр ямааны нуруун дундуур нэг сайн ороолгож хөөгөөд, ачааг нь ачиж, тэднийг буудлын худалдааны газар аваачлаа.

Автоматаар үүсгэсэн тайлбар]

	 

	Энэ худалдааны газар их жижигхэн юм. Дэлгүүрийн лангууны ард Чукийн чинээ том самовар3 шуугина. Самовар чичрэн дүнгэнэж түүний өтгөн уур үүл мэт дүнзэн тааз руу хөөрөхөд таазны ёроолоор байсан бор шувуунууд дулаацан ниснэ.

	Чук, Гек хоёрын цай ууж байх зуур эх нь замчтай хүргүүлэх тухай ярилцана. Биднийг ойд байгаа гэрт минь хүргэхэд хэчнээн төгрөг авах вэ?

	Замч их үнэрхэж хэдэн зуун төгрөг гэнэ. Энэ хэдий үнэтэй боловч уул газар нь үнэндээ тийм ойр биш ажээ. Эцэстээ эд нар тохирч, улаач талх, өвс, дулаан дээлээ авчрахаар гэр лүүгээ явжээ.

	— Бид аавыг чинь мэдээгүй байхад очих нь байна. Биднийг үзээд аав чинь гайхаж баярлах байхдаа гэж эх нь ярилаа.

	— Аав ч баярлана даа гэж талх идэж суусан Чук хэлээд, би ч мөн баярлана даа гэв.

	— Би ч тэгнэ, гэж Гек бас зөвшөөрөв. Тэгээд бид нар чимээгүйхэн хүрч очно. Хэрэв аав ийш тийшээ явсан байвал бид чемодануудаа нуугаад орон доогуур орцгооно доо. Аав ирээд сууна, юм бодно. Бид дуугүйхэн байж байгаад гэнэтхэн хашхирна гэв.

	— Би орон доогуур ч орохгүй, хашхирах ч үгүй гэж эх нь татгалзаад та нар өөрсдөө л тэгж шургаж хашхирч байцгаа гэв.

	...Чук чи яагаад чихэр хармаалсан юм бэ? Чиний хармаа чинь хогийн хайрцаг шиг дүүрэн байна шүү дээ.

	— Би морь хооллох гэсэн юм гэж Чук ажиггүй хариу тайлбарлана.

	— Гек чи боов аваач. Чи үргэлж юу ч үгүй байдаг шүү дээ. Тэгээд надаас л гуйдгийгаа мэдэж байгаа биз гэж Чук сургамжлав.

	Удсан ч үгүй замч буцаж ирэхэд өргөн чарга дээр өвсөө зайчилж ачаагаа ачаад хөнжил дахаар хучиж сууцгаав.

	Том хот, завод станц, тосгон гацаанууд баяртай! Одоо өмнө нь зөвхөн ой мод, уул ба өтгөн харанхуй тайга тохиолдоно. Арай чарай явсаар балар харанхуй ойд хүрч ирэхэд үдшийн бүрэнхий болж байлаа. Замчийн ард суусан Чукт өмнөх зам нь муухан харагдах тул уйтгартай байжээ. Чук ээжээсээ талх хуушуурын аль нэгийг гуйлаа.

	Гэтэл эх нь алиныг ч өгсөнгүй. Тэгэхэд нь Чукийн уур нь хүрч, хийх юм ч олдохгүйд Гекийг чарганы ирмэг рүү гадагш нь шахаж эхэллээ.

	Гек анхан их л тэсвэртэй дуугүйхэн байснаа, дараа нь уурлаж, Чук руу нулимлаа. Чук уурлаж зодоон эхэлжээ. Гэвч тэдний гар бие нь үстэй хүнд дээлд дарагдаад хөдөлж чадахгүй тул зөвхөн духаараа бие биеийнхээ толгойг мөргөхөөс өөр юу ч хийж чадсангүй. Эднийг хараад эх нь инээмсэглэж явлаа.

Автоматаар үүсгэсэн тайлбар]

	 

	Замч урт шилбүүрээр морио ороолгоход морь нь цас бужигнуулан шогшино. Сахлаг цагаан үстэй хоёр туулай замаар дэвхрэн давхихыг хараад замч,

	— Хүүе! хаая! ай! Сайхан мэдээрэй. Дайрна шүү гэж хашхирна. 

	Тэр дүрсгүй туулайнууд ой руу хөгжилтэйгөөр давхилдаж орлоо. Зөөлөн салхи нүүрийг илнэ. Энэ үед Чук, Гек хоёр бие биедээ наалдан хэвтээд унтжээ. Сар хол бус байгаа хөх уулын цаанаас аажмаар гарч ирэв.

	Морь явсаар цасаар хучигдсан жижигхэн байшингийн дэргэд хүрээд ямар ч командгүйгээр зогслоо.

	 

	[image: гадна талбай, цас, морь, уул-г агуулсан зураг

	— Энд унтана. Энэ бол манай өртөө гэж хэлээд замч цасан дээр үсрэн буулаа. Энэ байшин нь жижигхэн боловч бат бэх ажээ. Энэ байшинд хүн байсангүй. Замч данхандаа цайгаа чанамагц, чарга дээрээс цүнхтэй хүнсээ авчирлаа. Колбаса4 тас хөлдсөн бөгөөд түүнд хадаас ч шааж болмооргүй байв. Колбасагаа буцалсан усандаа хийгээд талхаа халуун ширмэн дээр тавьж гэсгээлээ.

	Чук зуухны цаанаас нэг мурий пүрш олоход нь замч энэ бол хавхны пүрш гэж түүнд тайлбарлалаа. Тэр пүрш нь зэврээд ямар ч хэрэгцээгүй болсныг Чук ойлгож мэджээ. Тэд цай ууж юм идээд, унтахаар хэвтэцгээжээ. Байшингийн хананд өргөн модон ор байх бөгөөд түүний дэвсгэрийн завсарт хуурай навч дэвсчээ. Гек ханан талд нь буюу дунд нь унтах дургүй, захад нь унтах дуртай ажээ. Гек багаасаа “бүүвэй, бүүвэй, бүүвэй захад нь битгий унтаарай” гэдэг дууг мэддэг байсан боловч үргэлж захад унтдаг байжээ.

	Хэрэв түүнийг дунд унтуулбал зүүдэндээ хамаг хөгжлөө тийрээд бас Чукийн гэдэс рүү хөлөөр өшигчөөд тохойгоороо нудраад байдаг хүүхэд байжээ.

	Тэд нар хувцсаа ч тайлалгүй, Чук ханан талд ээж нь дундуур, Гек захаар нь бүхлээрээ, үстэй дээлээр хучаад унтацгаалаа. Гек шөнө юм ууж, муу зан сурсан учир бас л ам цангаж сэржээ. Нойрмог боловч гутлаа өмсөөд ширээний дэргэд очиж данхтай уснаас уугаад цонхны дэргэд очиж мухар сандал дээр суулаа. Сар үүлний цаагуур орсон тул хунгарласан цас жижигхэн цонхоор хар хөх өнгөтэй юм шиг харагдана.

	Гек "манай аавыг ямар хол явуулсан юм бэ?" гэж гайхна. Ер нь эндээс дэлхийн хязгаар хүрэхэд ялимгүй бага газар үлдсэн байх гэж Гек боджээ. Гэтэл Гект ямар нэгэн чимээ сонсогдлоо. Цонхны цаанаас юм цохиж байх шиг санагдав. Гэтэл энэ нь цохих ч биш харин ямар нэгэн амьтан том хүнд хөлөөр цасан дээгүүр явах нь чахарч дуулдана. Тийм ч байлаа! Харанхуй дотор ямар нэгэн том амьтан хүчтэй амьсгаадаад, хөдлөөд эргэлдэх нь цонхны дэргэдүүр баавгай өнгөрч явна гэж Гек бодлоо.

	— Ууртай баавгай чи юу гэж явна! Бид аавдаа очих гэж ингэж ядаж явахад чи биднийг аавтай минь уулзуулахгүй идэх санаатай байна уу? Идүүлэхгүй шүү. Хүн чамайг мэргэн буу, хурц сэлмээрээ алахаас өмнө чи хурдан тонил! гэж бодож аман дотроо хэлэвч Гек өөрөө баахан айхдаа мөс болсон жижигхэн цонхны шилэнд духаа улам улам наалдуулан харна.

	Хурдан нүүж байсан үүлний цаанаас сар тэмүүлэн гарч ирэхэд хар хөх харагдаж байсан хунгар, бүдгэвтэр цайвар цас болж харагдах бөгөөд Гекийн баавгай гэж харж байсан нь баавгай ч биш, харин чарганаас уясан морь алдууран чаргаа тойрч өвс идэж байлаа.

	Жаахан гомдолтой санагджээ. Гек орон дээрээ авирч гараад дулаан дээлд орлоо. Саяхан бодож байсан сайн бус зүйлүүд нь уйтгартай зүүд болон зүүдлэгджээ.

	Гект хачин аймшигтай зүүд зүүдлэгдлээ.

	 

	Аймшигт муухай хар хэрээ

	Халуун ус шиг нулимсаараа шүршин

	Төмөр нударгаараа цохилно.

	Эргэн тойрон жад гялалзсан,

	Түймрийн гал дүрэлзэнэ.

	Ямар нэгэн улсын

	Яргачин олон цэргүүд,

	Төмөр бөмбөрөө дэлдэж

	Алс орноос байлдахаар айсуй.

	"Зогсоцгоо! Та нар тийшээ явах ёсгүй. 

	Тийшээ явж болохгүй" 

	 

	гэж Гек хэчнээн хашхиравч Гекийн үгэнд орж хэн ч зогссонгүй.

	Тэгэхэд Гекийн уур хилэн нь бадарч Чукийн гутлын дор байсан картон хайрцгаас гуулин бүрээгээ авч чангаар үлээхэд төмөр замын хуягт галт тэрэгний бодлогот дарга маш түргэн толгойгоо өндийлгөж хараад гараа шийдэмгийгээр зангахад нь түүний аварга хүчит том буунууд зэрэг зэргээр галлан бут цохив. Гек "сайн байна! бас дахин буудах хэрэгтэй тэднийг нэг удаа буудахад бага байна..." гээд Гек тэднийг магтлаа.

	 

	[image: зурах, хувцас, өрөө тасалгааны, хүн-г агуулсан зураг

Автоматаар үүсгэсэн тайлбар]

	 

	Хайрт хоёр хүү нь хоёр талаас нь түлхэх, хөдлөх зэргээр амруулсангүй тул эх нь сэрчихжээ. Эх нь Чук рүү эргээд хэвттэл доод талаас нь үзүүртэй хатуу юм нухлаа. Гараараа тэмтэрч үзэхэд хөнжил дор нь хавхны пүрш байсан бөгөөд үүнийг юм хураамтгай Чук нууж аваад орондоо орж унтжээ. Эх нь түүнийг аваад орны цаагуур хаячихжээ.

	Сарны гэрэлд Гекийн царайг харахад тэр хар даран зүүдэлж байгаа нь илт мэдэгдлээ. Зүүд бол пүрштэй адилгүй тул түүнийг хэрхэн авч хаяж болох билээ. Гэвч түүнийг зогсоож болох юм. Ээж нь Гекийг хажуу тийш нь эргүүлж бага зэрэг хөдөлгөөд түүний халуун дух руу нь зөөлхөн үлээлээ.

	Төдхөн Гек хамраа дуугаргаж инээмсэглэн муухай зүүд нь зайлж байгаа бололтой байлаа.

	Тэгэхэд нь босоод гутлаа өмсөлгүй оймсоороо яваад цонх руу очлоо.

	Үүр цайх ч болоогүй, тэнгэрт од мичид гялалзаж байлаа. Зарим одод огторгуйн хязгааргүйд гэрэлтэж байхад зарим нь харанхуй тайгын дээгүүр маш ойрхон хэлтийн харагдана.

	Нэг гайхамшигтай зүйл болжээ. Эх нь жижигхэн Гекийн адил миний нөхөр ямар хол очиж албан хаагаа вэ? Эндээс дэлхийн хязгаар хүрэхэд хол бус үлдсэн байх гэж бодож байлаа.

	Маргааш нь өдөржин ой ба уулархаг газраар явлаа. Өөд газар улаач чарганаасаа буугаад цасан дундуур морьтойгоо зэрэгцэн явган явна. Уруу газар чарганы явах нь Чук, Гек хоёрт морь чарганыхаа хамт тэнгэрээс газарт гулган бууж байгаа юм шиг бодогдоно. Оройхон морьтой, хүнтэйгээ ядарчхаад явж байх үед,

	— За хүрч ирлээ энэ хошууг тойрмогц цаадах ойн захад эндэхийн бааз байдаг юм... Эш чу чу! Зүтгээд бай! гэж улаач хашхирлаа.

	Чук, Гек хоёр хөөрөн босоод зогстол нь чарга хурдалсан учир тэр хоёр зэрэг өвсөн дээр ойчлоо.

	Тэр хоёрыг хараад эх нь инээмсэглэн толгой ороосон ноосон алчуураа тайлахад нь үслэг малгай нь өмсөөтэй үлдлээ. Тэр хошууг ч тойрлоо. Чарга салхинаас хамгаалж ойн захын модон дотор барьсан гурван жижигхэн байшингийн зүг хурдлан тэмүүлсээр ойртож очлоо.

	Нохой ч хуцсангүй, хүн ч үзэгдэхгүй нь бас гайхалтай хэрэг ээ, яндангаас ч утаа гарах харагдахгүй байв.

	Эндэхийн бүх зам зөрөг нь цасанд дарагдаад ямар ч чимээ аниргүй бөглүү байлаа. Ганцхан алаг шаазгай нэг модноос нөгөө модонд дамжин нисэж харагдана.

	— Та биднийг ямар газар авчрав? Бид энд ирэхийн хэрэг байсан юм уу? гэж эх нь улаачаас сандарсан маягтай асуув.

	— Хаа явах гэж бэлтгэсэн, тэр газарт чинь авчирлаа гэж замч хариулаад, энэ байшингуудыг газар шинжилгээний 3 дугаар бааз гэдэг юм. Тэр банзан дээр бичсэн юмыг унш л даа.

	Эсхүл танд 4 дүгээр бааз хэрэгтэй юм уу? Тэр бааз бол эндээс өөр зүгт, 200 км газар байна даа гэв. 

	Эх нь адрес5 уншиж байснаа

	— Тийшээ үгүй, үгүй гэж хариулаад бидний ирэх гэсэн бааз энэ мөн байна. Та, хараач дээ. Хаалганууд нь цоожтой, довжоо нь цасанд дарагдсан байх шив. Хүмүүс нь хаачсан юм бэ?

	— Эндэхийн хүмүүс хаачсаныг би ч мэдэхгүй байна гэж замч маань бас л гайхсан байдалтай хариулав. Өнгөрсөн 7 хоногт бид гурил, сонгино, төмс зэрэг хүнс хэрэглэл авчирсан, тэгэхэд л бүгдээрээ байцгаасан шүү дээ. Энд дарга, манаач хоёртойгоо 10-хан хүн байдаг юм. Хөөрхий амьтдыг, эгээ бүгдийг чоно идчихээгүй байгаа даа.

	...Та нар эндээ байгаарай, би яваад манаачийг нь үзээд ирье гээд дахаа тайлж чарга дээрээ хаяад хунгар дундуур явсаар, хамгийн захын байшинд орлоо. Төдхөн буцаж ирээд:

	— Байшинд хүн байхгүй байна. Харин зуух нь бүлээн байна. Лав манаач нь гөрөөнд явсан юм шиг байна даа, үдэш буцаж ирээд та нарт бүх зүйлийг ярьж өгөх байх аа.

	— Тэр ирээд над юу хэлэх бол доо. Эндэхийн хүмүүс аль эрт үгүй болсныг би хараад мэдэж байна гэж эх нь хэлэв.

	— Чухам юу хэлэхийг би ч мэдэхгүй байна. Тэр манаач болохоор ямар ч болов нэг юм хэлэх л байхдаа гэж замч хариуллаа. Тэдний чарга цасан дундуур явсаар довжооноос нь эхлээд ой чиглэн зөрөг зам явсан манаачийн байшинд хүрч очлоо.

	Тэд нар явсаар пинд ороход хүрз, шүүр, сүх, саваанууд, төмөр дэгээнээс өлгөөд хөлдөөсөн баавгайн арьс зэрэг байх бөгөөд түүний хажуугаар явсаар нэг тасалгаанд орлоо. Эдний хойноос замч ачаагаа үүрсээр орж ирлээ. Байшин дотроо дулаан байв.

	Замч мориндоо тэжээлийг нь өгөхөөр гарлаа. Эх нь айсан хоёр хүүхдийнхээ хувцсыг тайлав.

	— Явж явж, аавдаа ирлээ гэсэн чинь ийм хэрэг болжээ. 

	Эх нь сандал дээр юм бодсон маягтай сууна. Энэ бааз дээр юу болоод яагаад хүнгүй хоосон болсон, одоо яадаг билээ, буцаж явалтай юм уу? Гэтэл тэдэнд дөнгөж замчинд төлөх мөнгө үлджээ.

	Иймээс юу ч болсон манаачийн буцаж ирэхийг хүлээх хэрэгтэй болов. Гэтэл бас замч 3 цаг болоод буцах гэнэ. Манаач мөддөө ирэхгүй байх. Хэзээ ирэхийг бүү мэд. Эндээс хамгийн ойр байгаа телефоны станц хүрэхэд л 100 шахам километр зайтай байжээ.

	Замч орж ирээд байшингийн доторх зүйлийг эргэн тойрон ажиглаж хараад, нэг үнэрлэж үзсэнээ пийшингийн амыг онгойлголоо. Манаач шөнө ирнэ. Пийшин дотор нь шөлтэй сав байна гэж тайвшруулав. Тэгэхлээр хол удаан яваагүй нь мэдэгдэж байна. Хэрэв хол явсан бол энэ шөлийг өөр сэрүүн газар тавих ёстой байсан юм.

	Ажил явдал нэгэнт ийм болсон хэрэгт та нар яая гэж бодож байна вэ? Хэрэв та нар буцъя гэж бодож байвал ямар хяслан болсон биш дээ. Би та нарыг үнэ хөлсгүйгээр сайх станц дээр буцааж аваачиж өгч болно гэв.

	— Үгүй бид станц дээр очоод юу хийх вэ? гэж эх нь татгалзав. Урьдын адил цай буцалгаж колбасагаа6 гэсгээж идэж, уугаад эх нь ачаагаа задлаад Чук, Гек хоёрыг дулаан пийшин дээр гаргалаа. Энд хусан угаалтуур, шатсан нэхий, нарсны зомгол үнэртэнэ. Зовж уйтгарласан эх нь үл дуугарах тул Чук, Гек хоёр мөн л дуугай байлаа. Гэвч тэр хоёр удаан дуугай байж чадсангүй боловч ажил ч олдсонгүй тул хоёулаа төдхөн унтжээ.

	Тэр хоёр замч хэдийд буцсан ба эх нь пийшин дээр гарч тэдэнтэй хамт унтсаныг ч мэдсэнгүй замын зүдэргээнээс болж нам унтжээ. Тэд харанхуй, бүрэнхий болсон хойно цөмөөрөө нэгэн зэрэг сэржээ. Гадаа довжоон дээр юмны чимээ гараад дараа нь пинд хүрз унах шиг болж чимээ гарахад эд цөм сэржээ.

	Байшингийн хаалга онгойж, гартаа чийдэн барьсан манаач хүчирхэг том нохой дагуулан байшинд орж иржээ.

	Манаач буугаа мөрнөөсөө авч, олж ирсэн туулайгаа сандал дээр хаяад чийдэнгээ пийшин рүүгээ гэрэлтүүлж хараад:

	— Хаанаас ямар айлчид хүрч ирэв? гэж асуулаа. Эх нь пийшин дээрээс өндийж,

	— Би газар шинжилгээний хэсгийн дарга Серегины эхнэр, эд нар түүний хүүхэд, танд хэрэгтэй бол үнэмлэх бичиг энэ байна гэж эх нь хэллээ. Манаач пийшингийн дээр сууж байгаа Чук, Гек хоёрын айсан нүүрийг чийдэнгээрээ гэрэлтүүлээд,

	— Эд нар үнэмлэх байна шүү дээ! Эцгийгээ яг хуулжээ! Ялангуяа энэ тарган нь гээд тэр манаач Чук руу хуруугаараа заалаа. Чук, тарган гэж хэлсэнд нь, Гек өөрийгөө эцэгтэйгээ Чукаас илүү адил гэж үргэлж боддог байжээ. Иймээс Чук, Гек хоёр баахан гомджээ.

	— Та нар юунд хүрч ирэв? Та нарын ирэхийг зөвшөөрөөгүй шүү дээ гэж манаач эх рүү нь ширтэн асуув.

	— Яагаад зөвшөөрөөгүй? Хэн тэгж зөвшөөрөл өгөөгүй юм бэ?

	— Яагаад ч гэсэн ирэхийг зөвшөөрөөгүй л юм даа. Серегины явуулсан цахилгаан мэдээг би өөрөө станцад хүргэж өгсөн. Тэр цахилгаан мэдээнд бүр тодорхой "наашаа ирэхээ 2 долоо хоног хүлээ. Манай хэсэг, чухал ажлаар тайгад явлаа" гэж бичсэн байсан. Серегин нэгэнт "Хүлээ" гэсэн байхад та нар хүлээх ёстой байсан юм. Гэтэл дураараа ирсэн байна.

	— Ямар цахилгаан мэдээ? гэж эх нь гайхаж асуув. Бид ямар ч цахилгаан мэдээ хүлээж аваагүй. Мөн ингэж хэлэх болов уу гэж тусламж эрсэн маягтай хоёр хүүхэд өөдөө харлаа. Эхийнхээ харахаар Чук, Гек хоёр айсан байдалтайгаар бие бие рүүгээ томоор хараад пийшингийн мухар луу ухрав.

	— Хүүхдүүд ээ! Та нар намайг эзгүйд ямар нэгэн цахилгаан мэдээ аваагүй биз гэж эх нь хардсан байдалтайгаар хоёр хүү өөдөө харлаа. Тэр хоёр энэ асуултад ямар ч хариу өгсөнгүй пийшин дээрээ хатсан зомгол, бургас сэрчигнүүлнэ.

	Тэгэхэд эх нь "Зовоогчид минь хариулаач! Та нар намайг эзгүйд ямар нэгэн цахилгаан мэдээ аваад над өгөөгүй юм биш биз?" гэж хэлэв.

	Хэдэн секунд өнгөрсний дараа пийшин дээрээс яг зэрэг дуу нийлэн уйлцгаалаа.

	Чук нэлээн бүдүүн, Гек арай нарийвтар жигд бусаар уйллаа. 

	— Эд намайг алах хүүхэд шүү! Намайг бүр булшинд оруулахаас зайлахгүй дээ! Орилж чарлахаа зогс, ямар хэрэг болсноо ярь гэж эх нь зандарлаа.

	Эхийгээ авсанд орж булш руу явах гэж байна гэж дуулаад тэр хоёр хүүхдийн уйлах нь улам ширүүсэв.

	Нэг хэсэг уйлсны дараагаар ямар ч ичгүүргүйгээр бие бие рүүгээ түлхэж байгаад үйлдсэн муу хэргээ ярьж эхэллээ.

	— Ийм хүүхдийг яах ч билээ дээ? Мод аваад цохих уу? Шоронд хорих уу? Гав зүүж дөнгөлөх уу? Цөллөгт явуулах уу? гэвэл үгүй эх нь ийм зүйлийг хийсэнгүй. Харин эх нь санаа алдаад хоёр хүүхдээ, — Пийшин дээрээс буу, хамар амаа цэвэрлэж, нүүр гараа угаа гэж тушаагаад өөрөө манаачаас, — Одоо бид нар юу хийх, яах вэ гэж асуув. 

	Хайгуулчид яаралтай чухал тушаал авч Алкарашын агуй руу явцгаасан, 10-аад хонохоос нааш лав ирэхгүй гэж манаач хэллээ.

	— Энэ 10 өдрийг чинь яаж өнгөрөөдөг бил ээ? Авч явсан хүнснийхээ зүйлийг юу ч үгүй дууссан гэж эх нь хэллээ.

	— Яах юу байх вэ. Байх л болно доо. Би та нарт талх өгнө. Энэ туулайг бэлэглэе. Өвчөөд чанаарай. Би маргааш хоёр хоногоор ойд явна, хавхаа эргэх хэрэг байна гэж манаач хэлэв.

	— Бид гурвуулхнаа үлдэх гэж үү? Тэр ч хэцүү хэрэг байна даа. Танай эндэх газрыг чинь мэдэхгүй шүү дээ. Энд ч ой мод, ан араатан... гэж эх нь хэлэв.

	— Би нэг буугаа орхино. Түлээ саравч дор, ус довцгийн цаадах шандаас авдаг юм. Будаа хүүдийд, давс лаазанд бий. Би ил хэлье. Та нарыг энхрийлж арчилж байж чадахгүй гэж манаач шууд хэллээ.

	— Яасан айхавтар өвгөн бэ? Чукаа хоёулаа энэ хүнд ямар нэг хатуу үг хэлье, гэж Гек шивнэв. 

	— Тэгвэл энэ хүн юмаа эргүүлж аваад байшингаасаа хөөх болно. Хүлээж бай, аавыг ирэхээр бүгдийг хэлнэ гэж Чук хойшлуулав.

	— Аавыг ирсэн хойно гэж үү? Аав удна шүү дээ гээд Гек ээждээ очиж, өвдөг дээр нь суугаад муйхар манаачийн царайг ширтэв.

	Манаач үстэй дээлээ тайлаад цонхны тэнд байсан ширээ рүү ойртов. Тэгэхэд нь Гек манаачийн үстэй дээлийн ар нь мөрнөөсөө аваад бүслэхээ хүртэл хүү татагдан урагдсаныг харжээ.

	Манаач эхэд нь пийшингээс шөл гаргаж, тавиур дээрээс халбага таваг авч

	— Сууцгааж идэцгээ, би дээлээ нөхнө гэж хэлэв.

	— Та гэрийн эзэн учир та шөлөө авч биднийг зочил. Харин дээлээ нааш нь өг. Би танаас арай дээр нөхчих байх гэж эх нь хэлэв.

	Манаач, эх рүү нь харснаа Гекийн ширүүн харцтай тулгарав. 

	— За та нар ч дээ зөрүүд амьтад байна даа, гэж хэлээд эхэд нь оготор дээлээ өгөөд, өөрөө тавиур дээрх савнуудынхаа зүг очив.

	 

	[image: хувцас, зурах, зураг, хүн-г агуулсан зураг

Автоматаар үүсгэсэн тайлбар]

	 

	Чук дээлийнх нь цоорхойг заагаад яаж байгаад урчихсан юм бэ? гэж асуув.

	— Баавгайтай тохироогүй юм. Тэгэхлээр баавгай миний дээлийг ингэж урсан юм гэж тоомсоргүйхэн хэлээд, шөлтэй том саваа авчирч ширээн дээр чанга тавилаа.

	— Дуулав уу? Гек ээ? Энэ манаач баавгайтай зодолдож шүү, бодвол түүнээс болж өнөөдөр ууртай байгаа байх гэж манаачийг пинд орохоор гарахад нь Чук ярилаа.

	Гек энэ яриаг өөрөө сонсжээ. Гек бол өөрийнхөө эхийг гомдоосон хүнд дургүй бөгөөд тэр хэн ч байсан баавгайтай тулалддаг хүн атугай ч түүнтэй хэрэлдэх тулалдахаас буцахгүй хүүхэд билээ.

	 

	* * *

	 

	Өглөө үүрийн туяа орохын хамт манаач шуудай, буугаа аваад, нохойгоо дагуулан цанаар ой руу явлаа.

Автоматаар үүсгэсэн тайлбар]

	 

	Одоо тэд өөрсдөө эзэн суух хэрэг боллоо. Тэд усанд гурвуулаа хамт явлаа.

	Довын цаадах эгц хадны ёроолд цасан дотор булаг байдаг байжээ. Уснаас халуун цай шиг өтгөн уур савсахад Чук хуруугаа уурт дүрж үзэхэд мөс шиг хүйтэн байлаа.

	Дараа нь тэд хүрч ирээд түлээгээ орууллаа.

	Эх нь орос пийшинд гал түлж үзээгүй тул, гал нь асахгүй нэлээд уджээ.

	Гал гэнэт их хүчтэй асаж халуун дөл нь дүрэлзэхэд давхар цонхны цаад талын мөс тэр дорхноо хайлжээ. Иймээс цонхоор алаг шаазгай гүйлдэн өтгөн их ойн зах ба хөх уулын хадат оройнууд илхэн харагдаж байв.

	Эх нь тахиаг ажиллаж чаддагаас биш туулай өвчиж огт үзээгүй юм гэнэ.

	Иймээс үүнийг өвчих гэж үнээ буюу шарыг өвчсөн чинээ болж гэнэ. Энэ өвчилт Гект огт сонирхолгүй байлаа. Чук их дуртай тусалсан тул түүнд туулайн үслэг зөөлөн сүүл ноогдсон бөгөөд пийшин дээрээс шал руу хаяхад шүхэр шиг аажимхан бууна. Хоолны дараа гурвуулаа зугаалахаар гарчээ. Чук эхээсээ буу буюу эсхүл бууныхаа сумыг авч явахыг гуйлаа.

	Гэвч эх нь буугаа авсангүй. Тэр ч байтугай эх нь буугаа хамгийн дээд дэгээнээс өлгөөд мөн сумаа мухар сандал дээр гарч, хамгийн дээд талын тавиур дээр тавиад, энэ сумнаас нэгийг л хулгайлахыг оролдвол сайн сайхан амьдралд горьдохын хэрэг алга гэж Чукт сануулан хэлжээ. Чукийн царай баахан улайсхийгээд түргэн гарч одлоо. Учир нь Чук хармаадаа аль хэдийн нэг сум хийжээ.

	Энэ зугаалга их сонин хөгийн боллоо.

	Тэд, нарийн жимээр цувраад булаг руу явлаа. Тэдний дээр нь хүйтэн хөх тэнгэр цэлийгээд, хажууд нь үлгэрт гардаг орд харш цайз цамхаг шиг хөх уулын өндөр шовх оргилууд тэнгэрт тулан харагдана.

Автоматаар үүсгэсэн тайлбар]

	 

	Энэ хүйтэнд хааяа нэг шаазгай шагширч байв. Өтгөн хушны мөчир дамжин шаламгай бор хэрмүүд дүүлэн гүйх нь харагдана. Модны ёроолын зөөлөн цагаан цасан дээгүүр урьд үзээгүй үл таних амьтан ба шувууны мөр гарсан байлаа. Гэтэл тайгын дотор гэнэт юм дуугараад, дүнгэнэх шуугих шиг болов.

	Бодвол уулын модны оройд хайлмагтсан цас мөс унахдаа мөчир хугалсан бололтой гэж бодов.

	Урьд, Гек Москвад байхдаа бүх дэлхий дээр Москва л байдаг байх гэж санадаг байжээ.

	Одоо бүх газар битүү харанхуй ой хөвчөөр бүрхэгдэн байдаг юм шиг бодогдоно. Хэрэв Гекийн толгойг нар шарвал Гек бүх тэнгэрт бороо ч үгүй үүл ч үгүй гэж итгэнэ. Хэрэв өөрөө баяр хөөртэй байвал, энэ дэлхийн бүх хүн баяртай сайхан байдаг гэж бодож явдаг байв.

	 

	* * *

	 

	2 өдөр өнгөрөөд 3 дахь нь боллоо. Манаач эргэж ирдэггүй, цасаар хучигдсан жижигхэн байшингийн дотор түгшүүртэйхэн байлаа. Ялангуяа орой, шөнө болоход бүр айж сандарна.

	Тэд пин хаалгаа сайн гэгч түгжээд, гэрлээр араатан амьтан ирж магадгүй гэж нарийхан жижиг цонхондоо хөшиг татаж битүүлнэ. Үнэндээ эд нар буруу ажиллажээ. Учир нь араатан амьтан хүн биш учир галаас айх байжээ.

	Хүчит салхинд пийшингийн яндан дуугарах буюу цасан шуурга цас мөсөөр хана цонхыг цохиход тэд нар ямар нэгэн амьтан хүрч ирээд цохиж, нүдэв гэж бодоцгооно.

	Тэд унтахаар пийшин дээрээ гараад, эх нь хоёр хүүхдэдээ янз бүрийн үлгэр, түүх ярьсаар эцэстээ үүрэглэнэ.

Автоматаар үүсгэсэн тайлбар]

	 

	— Чук аа, янз бүрийн үлгэр түүхэнд яагаад шидэт зүйлс байдаг юм бэ? Хэрэв тийм шидтэн үнэхээр байсан бол яах вэ? гэж Гек асуув.

	— Тэгвэл чөтгөр шулам мөн байсан уу? гэж Чук хариу асуув.

	— Үгүй дээ! Чөтгөр хэрэггүй түүнтэй зүйрлэж яах юм бэ? гэж Гек гараа зангана.

	— Шидтэн байдаг сан бол бид түүнээс гуйгаад аавдаа хүргүүлэх байсан шүү дээ. Гек ээ!

	— Тэр юун дээр нисдэг юм бэ? гэж Чук асуув.

	— Юу, юун дээр... гараа нэг л дохидог юм уу, яадаг юм бэ? Тэр өөрөө мэднэ шүү дээ.

	— Би бээлийтэй мөртөө түлээ зөөхөд хуруу минь хөлдөх шахсан шүү.

	— Тэр ч яах вэ. Чук чи хэл л дээ. Ямар боловч шидтэн, хүнд тус болох уу?

	— Би мэдэхгүй, гэж Чук түгдрээд, — Мишка Крюковын хашааны зооринд боорцог худалддаг нэг хазгар хүн байдаг байсан. Тэр хүн олон өвгөд хөгшдийн ирэхэд, хэний амьдрал баясгалантай, хэнийх азгүй болохыг таадаг байсныг би санаж байна.

	— Тэр хазгар хүн сайн мэддэг байсан уу?

	— Би мэдэхгүй байна. Харин дараахан нь цагдаа ирээд түүнийг барихад, тэр хазгар хүний гэрээс бусдын их хөрөнгө зоорь гарсныг л мэдэж байна.

	— Тэгвэл тэр чинь шидэт хүн биш, луйварчин шив дээ. Чи юу гэж бодож байна.

	— Яриагүй луйварчин гэж Чук зөвшөөрөв. Би ерөөсөө шидтэн бүрийг луйварчин гэж боддог. Тэд нүх сүв олж чаддаг тул юунд ажиллахыг дурлах бил ээ дээ? Тэд юу хэрэгтэй бол зөвхөн авахыг л мэддэг шүү дээ. Гек чи унтсан бол сайн байсан юм. Би ерөөсөө чамтай дахин ярихаа болъё гэв.

	— Юунд?

	— Чи шал дэмий юмаар маргаад шөнө зүүдэлж түлхэж тийчлэх болно. Чи өчигдөр миний гэдэс рүү гараараа шааснаа сайхан юм гэж бодно уу? Аль вэ, би чамайг бас тэгж цохиод үзье...

	 

	* * *

	 

	Дөрөвдүгээр өдрийн өглөө, эх нь түлээгээ өөрөө хагалахаар гарлаа. Туулайн махыг хэдийн идсэн тул яс нь ч үлдсэнгүй, шаазгай аваад явчихжээ.

	Тэд үдийн хоолоо зөвхөн шар будааг самрын тос, сонгинотой хуураад хийлээ. Талх нь дуусаж байлаа. Эх нь гурил олоод бин хийжээ.

	Хоол идсэний дараа Гек баахан нозооронгуй байсныг эх нь үзээд халуунтай байгааг мэдлээ.

	Эх нь Гекийг хөдлөлгүй гэртээ дулаахан сууж бай гэж тушаагаад, Чукийг хувцаслуулж хувин, чаргаа аваад ус ба өглөө гал асаах мөчир ойн захаас авахаар явлаа.

Автоматаар үүсгэсэн тайлбар]

	 

	Гек ганцаараа үлдээд тэр хоёрыг их хүлээлээ. Гект их уйтгартай байсан тул элдвийн юм бодож эхэллээ.

	 

	* * *

	 

	Ээж, Чук хоёрт нь саад тохиолдсоор л байв. Ирж явахдаа чарга нь хөмөрч хувинтай усаа асгаад дахин булаг руу явжээ. Тэгж явтал Чук ойн захад ноосон бээлийгээ мартсан тул замын дундаас дахин буцжээ. Бээлийгээ эрсээр байгаад харанхуй бүрэнхий болгов.

	Ингэсээр тэр хоёрыг гэртээ эргэж ирэхэд нь Гек гэртээ үгүй байв. Тэд анхандаа Гекийг пийшин дээрх дахан дор нуугдсан байх гэж бодлоо. Гэтэл тэнд байсангүй. Тэгтэл Чук залирхаг маягтай инээмсэглэн Гек пийшин доогуур нуугдсан байх гэж эхдээ шивнэлээ.

	Эх нь уурлаад Гекийг гарч ир гэж тушаалаа. Хариу дуугарсангүй. Чук урт саваа авчирч пийшин доогуур гударч үзлээ. Пийшингийн дор Гек байсангүй.

	Эх нь сандарч хаалганы хадаас руу ажиглавал хадаасанд өлгөөтэй байсан Гекийн дээл, малгай нь үгүй байв.

	Эх нь гүйж гараад байшингаа тойрон эрлээ. Пинд орж гар чийдэнгээ асаагаад, пингийн дэргэдэх харанхуй өрөө, мод хураадаг саравч доогуур эрлээ.

Автоматаар үүсгэсэн тайлбар]

	

	Эх нь Гекийг эрж хашхирлаа, загналаа, гуйлаа, хариу огт байдаггүй. Төдхөн гүн харанхуй, цасан хунгарыг бүрхлээ. Эх нь байшиндаа гүйж орж ирээд буу, сум, гар чийдэнгээ авч, Чукийг байраасаа хөдөлж болохгүй гэж тушаагаад гарч одлоо.

	Энэ 4 өдрийн дотор үүгээр түүгээр явж гаргасан мөр нь бага биш байлаа. Эх нь Гекийг хаашаа эрэхээ мэдэхгүй байснаа энэ лав ганцаараа мод руу явахыг зүрхлээгүй байх гэж бодоод замаар гүйжээ.

	Замаар явахад юу ч тохиолдсонгүй. Эх нь буугаа сумлаад буудлаа. Чагнаж байгаад дараалан хэд хэд буудлаа. Гэнэт хол биш газар хариу буудах сонсогдлоо. 

	Ямар нэгэн хүн энэ эмэгтэйд туслахаар яарчээ. Энэ эмэгтэй ч өмнөөс нь уулзахаар гүйх гэтэл түүний эсгий гутал нь хунгарт шигдэв.

	Гар чийдэнгээ газар алдаад шилийг нь хагалж гэрэлгүй болголоо. Манаачийн байшингийн шатан дээрээс Чукийн чанга нарийхан хашхирахыг сонслоо. Чук буун дууг сонсоод Гекийг чоно барьж идээд, эхэд минь халдаж байна гэж айн чичирч байлаа.

	Эх нь чийдэнгээ хаячхаад амьсгаадсаар гэрийн зүг гүйлээ. Гаднаа ирээд, нөмгөн зогсож байгаа Чукийг түлхэн оруулаад, буугаа булан руу хаяад, шанага шүүрэн аваад мөстэй уснаас залгилав. Гадаа довжоон дээр тар нир чимээ гараад хаалга нээгдэж байшинд том нохой түрүүлэн, түүний хойноос цан хүүрэг болсон өвгөн манаач орж ирлээ.

	— Юу болсон бэ? Юунд буудав? гэж манаач мэнд ч үгүй дээлээ ч тайлалгүй асуув.

	Эх нь "хүү үгүй болсон" гэж хэлээд өөр үг дуугарч чадалгүй хоёр нүднээс нь нулимс мөндөр мэт асгарав.

	— Бүү уйл! гэж манаач аргадаад, — Хэдийд алга болсон? Удаж байна уу? Зоригт, гэдрэгээ! гэж нохойгоо хойшлуулаад, — Яриач дээ, эсхүл би буцаад явах уу? гэв.

	— Цаг орчмын өмнө бид усанд явсан юм. Ирэхэд хүү минь байхгүй болсон байна. Хувцаслаад ямар нэгэн зүг явсан байна гэж эх нь хариулав.

	— 1 цагийн дотор тэр хэдийхэн хол очих вэ? Дээл, эсгий гуталтай бол мөддөө даарах ч үгүй... Зоригт оо! Миний хойноос! Май, үнэрлэ! гээд Гекийн ноосон ороолт, галошийг нь авчирч нохойдоо үнэртүүллээ.

	Нохой нь Гекийн хувцас хэрэглэлийг анхааралтай үнэрлээд эзэн өөдөө ухаалаг нүдээр ширтэнэ. Манаач хаалга онгойлгоод,

	— Зоригт оо! Миний хойноос! Эр! гэж хэлэв. Нохой сүүлээ шарваад дороо зогссоор байв.

	— Яваад! Зоригт оо! Эр, эр гэж манаач зандран хэллээ.

	Нохой хамраа тайвнаар эргүүлж шиншээд, хөлөө зөвхөн дороо солиод огт хөдөлсөнгүй.

	— За юуны чинь танц вэ? гэж манаач уурлав. 

	Гекийн ороолт, галошийг дахин үнэртүүлж нохойны хүзүүвчнээс нь чангаалаа. Гэвч нохой явсангүй, харин эргээд байшингийн мухар луу гүйлээ. Тэнд очиж том модон авдрын дэргэд зогссоноо тагийг нь маажаад эзэн өөдөө эргэж 3 дахин чанга хуцлаа.

	Тэгэхэд нь манаач буугаа, сандарсан эхийн гарт нь бариулаад өөрөө авдрын тагийг онгойлголоо. Авдарт янз бүрийн даавуу, хөдөс, шуудай, сав бөөгнүүлээд хийсэн байв.

	Гек дээлээ нөмөрч малгайгаа дэрлээд ажиггүй унтаж байв. Түүнийг гаргаж ирээд сэрээхэд Гекийн нүд нь нойрмог, бас яагаад ийм их шуугиан, хөгжил, баяр болсныг ойлгож ядан байв.

	Эх нь хүүгээ үнсээд уйллаа. Чук гар, хөлөөс нь чангааж тэвэрч:

	— Ээ гялай! Ээ гялай! гэж хашхирна. Саглагар нохой зоригтын хошууг Чук үнсэхэд тэр ичсэн юм шиг цааш хараад бас л юу ч ойлгохгүй саарал сүүлээ шарван зогссоноо ширээн дээр байсан талхны захыг хараад уяхнаар гөлөрнө.

	Чук, эх хоёрыгоо ус руу явсны дараа Гек уйдсандаа дүрсгүйтэх гэж бодож дээл малгай хоёроо аваад авдарт оржээ. Тэгээд тэд нарыгаа эргэж ирээд эрэхээр нь авдар дотроос муухай хашхирч дуудъя гэж боджээ. Гэтэл эх, Чук хоёр нь их удсан тул Гек хэвтсээр байгаад унтаж орхижээ.

	Манаач гэнэт босож ширээний дэргэд очоод том түлхүүр, үнгэгдэн хуучирсан хөх дугтуйтай захидал хоёрыг гаргалаа.

	— Май ав, танай байшин, пин хоёрын түлхүүр, энэ нь дарга Серегинаас илгээсэн захидал гэв.

	Дарга нөхдийнхөө хамт 4 хоноод яг шинэ жилээр энд ирнэ гэв. 

	Энэ, мэнд амар ч үгүй ууртай өвгөн хаа алга болов? гэж бодсон нь тэр анд явна гэж хэлээд цанаар алс хол орших Алкарашын агуйд хүрчээ. Эх нь захидлаа ч нээлгүйгээр баярлан босож манаачийн хоёр мөрөн дээр гараа тавилаа. Манаач дуугүй байснаа, Гекийг авдарт орлоо, эхийг нь гар чийдэнгийн шил хагалсан гэж уурлалаа.

	Өвгөн манаач их л удаан уурлавч сайн санаат энэ өвгөнөөс хэн ч айсангүй. Энэ үдшийн турш эх нь Гекээс ер холдсонгүй. Эх нь жаахан л холдвол, Гекийн гарыг шүүрч аваад л дахин алга болох гэж байгаа юм шиг айна.

	Ингэж эхийнхээ их хайрлахаар нь Чук, би авдарт орохоо яалаа гэж гомдож суув.

	 

	* * *

	 

	Одоо баяртай сайхан суух болов. Дараа өглөө нь манаач эцгийнх нь байдаг байшинг онгойлгож пийшинг нь түлж дулаацуулаад, тэдний юмыг зөөж орууллаа.

	Байшин нь том, гэрэлтэй сайхан боловч юм нь тарчихсан, эмх замбараагүй овоологдон хураагджээ.

	Ээж байшиндаа ороод, шууд цэвэрлэх ажилд орлоо. Бүхэл өдөржин засаж тавих, хусах, угаах, арчих ажил хийлээ.

	Манаач оройхон нэг тэвэр түлээ авчраад, урьд үзэгдээгүй цэвэр болсныг гайхан босгоноос дотогш явсангүй. Зоригт гэдэг нохой нь байшинд ороод саяхан угаагдсан шалан дээгүүр явсаар шууд Гекийн тэнд очиж түүнийг хүйтэн хоншоороороо ёворлоо. Энэ тэнэгийг би олсон юм. Түүний шанд над ямар нэг идэх юм өгөх ёстой гэсэн маягтай зогсоно.

	Эх нь баярласандаа хэсэг колбаса7 зүсээд Зоригтод хаяж өглөө. Тэгэхлээр манаач уурлан, ойд нохойг колбасагаар тэжээвэл шаазгайны инээд болно гэв. Эх нь манаачид мөн хэсэг колбаса өглөө. Манаач «Баярлалаа» гэж хэлээд ямар нэг зүйлийг гайхан толгойгоо сэгсэрч байгаад явлаа.

	Дараа өдөр нь шинэ жилийн сүлд модны наадамд бэлтгэхээр шийдлээ. Ямар юмаар тоглоом хийхээ тэд бодсонгүй.

	Тэд хуучин сэтгүүлүүдийн будагтай зургуудыг тасчиж авлаа. Хуучин даавууны өөдөс, хөвөн зэргээр ан араатан, кукол8 зэргийг хийжээ. Эцгийнхээ авдарт байсан тамхины цаасыг авч гоё өнгөт цаасан цэцгүүдийг хийжээ. Манаач түлээ хүргэж ирэхдээ ууртай юм шиг хөмсгөө зангидаж, тэдний зохиож хийсэн шинэ шинэ зүйлийг харж үүдэнд баахан зогсож байгаад явна. Сүүл сүүлдээ манаач энэ хэвээрээ байж чадсангүй, харин цайны ороолт, мөнгөн цаас, савхин гутлын түрий, ажил хийхдээ хэрэглэж байсан лааны тос зэргийг авчирч өглөө. Энэ нь их сайн юм боллоо. Тоглоомын фабрик маань дорхноо лааны фабрик болж хувирлаа.

	Тэдний хийсэн лаа баахан болхи мурий боловч гэрлээр ямар ч лаанаас дутахгүй байлаа. Одоо сүлд мод авах ажилд орлоо. Эх нь манаачаас сүх гуйлаа. Манаач ямар ч хариу өгөлгүй байснаа өөрөө цанаар ой руу яваад хагас цагийн дараа ирлээ.

	Яах вэ! Тоглоомууд нь тийм ч их гоё үзэсгэлэнтэй болсонгүй. Даавууны өөдсөөр оёж хийсэн туулай нь мууртай төстэй болжээ. Тоглоомын бүх куколнууд нь нэгэн жигд шулуун хамартай, бүлтгэр нүдтэй болжээ. Мөн нарсны боргоцойг мөнгөн цаасаар ороосон нь нимгэн хэврэг шилэн тоглоомын адил гялалзахгүй боловч хэрэглэж болох болжээ. Москвад бол ийм сүлд мод хэнийд ч байдаггүй билээ. Энэ сүлд мод нь тайгын үзэсгэлэнт өндөр, өтгөн, шулуун орой дээрээ 5 хошуу шиг мөчиртэй мод ажээ.

	 

	* * *

	 

	Ажилдаа болсоор байтал 4 дэх өдөр нь нисэх мэт хурдан өнгөрчээ. Шинэ жил тулгарлаа. Чук, Гек хоёр өглөөнөөс гэртээ оролгүй гадаа зогсож хүйтэнд хамраа улайлган ойгоос аавыгаа ба шинжилгээний хүмүүсийг ирэхийг хүлээлээ.

	Манаач халуун усны газрыг галлаж халаалаа. Чук, Гек хоёрт 

	— Гадна дэмий бүү даар. Шинжилгээнийхэн өдрийн хоолноос нааш ирэхгүй гэж хэллээ. 

	Үнэхээр тийм болж билээ.

	Тэд хоолоо идэхээр ширээний ард суухын хамт манаач цонхыг нь цохиход тэд сандран арайхийж хувцсаа өмсөөд гурвуулаа довжоон дээрээ гарцгаалаа.

	— За харцгаа, тэд одоо тэр баруун талын уулын хажуугаар гарч ирнэ. Дараа нь наадах тайгад орно. Тэгээд хагас цагийн дараа бүгд гэртээ ирсэн байна гэж манаач тэдэнд хэллээ. Тэр яг тийм болсон. Давааны араар эхлээд нохой хөллөсөн чаргатай хүмүүс, дараа нь хурдан цаначид харагдав. Том уултай зэрэгцүүлэн харахад тэд инээдэмтэй жижигхэн харагдавч тэдний гар, хөл, толгой нь тодорхой мэдэгдэж байв.

	Тэд уулын нүцгэн хажуугаар явж өнгөрөөд ой руу орж харагдахаа болилоо. Яг хагас цагийн дараа нохойн хуцах, шуугиан цуурай, хашхираан сонсогдлоо.

	Өлссөн ноход ойгоос гармагц гэртээ ойртсоноо мэдээд хурдлав. Түүний хойноос тэднээс хожигдохгүйг хичээсэн 9 цаначин ойн захаар хурдална.

	Тэд довжоон дээр байсан эх, Чук, Гек гурвыг хараад явдал дундаа таягаа дээш өргөөд «ура» хашхирцгаалаа.

	Тэгэхэд нь Гек тэсгэлгүй довжоон дээрээс үсэрч буугаад, сахал нь ургасан хамгаас чангаар «ура» хашхирч, хамгийн түрүүнд яваа өндөр хүнийг чиглэн эсгий гутлаараа цас хутган гүйв. Аяллаас буцаж ирэгсэд өдөржингөө цэвэрлэх, сахлаа хусах, усанд орох зэрэг ажил хийцгээв.

Автоматаар үүсгэсэн тайлбар]

	 

	Үдэш бүгдэд зориулагдсан сүлд модны наадам бэлэн болж бүгдээрээ нөхөрсгөөр шинэ жилтэй уулзлаа.

	Ширээгээ бүтээгээд, лампаа9 унтраагаад лаагаа асаав. Чук, Гек хоёроос бусад нь цөм том хүмүүс байсан бөгөөд тэр хоёр юу хийхээ мэдэхгүй байв.

	Аз болоход нэг хүнд баян хуур байсан тул тэр сайхан танц дарахад бүгдээрээ танц хийхийг хүсэцгээв. Бүгдээрээ ч танц сайхан хийцгээв. Ялангуяа ээж нь уригдан танцлах нь бүр ч гоё байв. Аав нь танц хийж чадахгүй учир шалан дээгүүр зүгээр явж, заримдаа сав суулга таглан явав. Эцэг нь хоёр хүүгээ өвдөг дээрээ суулгахад хүмүүс бүгд алга ташицгаав.

Автоматаар үүсгэсэн тайлбар]

	 

	Дараа нь танц завсарлаж Гекийг дуу дуулж өгөхийг хүсэцгээв. Гек татгалзсангүй. Өөрөө дуу дуулж чаддагаа мэддэг ба түүгээрээ бардана. Дууны ая дарж өгөхөд Гек дууллаа. Ямар дуу дуулсныг одоо би санахгүй байна. Юу ч болсон энэ дуу их сайхан дуу байсан учир бүх хүмүүс чимээгүй болж анхааралтайгаар сонссон билээ. Гекийн амьсгаагаа авахаар зогсоход нь лааны гол шажигнан цонхны цаана салхины шуугих нь сонсогдож байв. Гекийг дуугаа дуулж дуусахын хамт цөм баярлалдан хашхирч шуугьцгаан магтаж дээш нь хаяхад эх нь айж, халсан хүмүүс түүнийг модон таазанд цохиж магадгүй гэж айлаа. Аав нь цаг хараад:

	— За сууцгаа, одоо хамгийн чухал зүйл эхлэх гэж байна гэж хэлээд хүлээн авах радиогоо залгахад бүгд чимээгүй сууцгаалаа. Радио анхандаа чимээгүй байлаа. Дараа нь шуугиад чимээ, цуурай түр түр дуугарч байснаа холын хонхны дуу сонсогдлоо.

	Том жижиг хонхнуудын дуун.

	Тир-лиль-лиль-дон!

	Тир-лиль-лиль-дон! гэж дуугарав.

	Чук, Гек хоёр бие бие рүүгээ ширтэлцэнэ. Тэгээд юу болохыг таалаа. Энэ бол алс хол орших Москвагийн Алтан Кремлийн улаан таван хошууны дор Спасскийн сүрт цамхаг дээр байдаг цагийн дуу болно.

Автоматаар үүсгэсэн тайлбар]

	 

	Шинэ жилийн өмнөхөн дуугардаг энэ хонхны дууг хот, хөдөө, уул, тал, ой тайга, хөх далайн хаа ч яваа хүн бүхэн сонсож байдаг.

	Ворошиловоос ямар нэгэн дайсны эсрэг байлдах тушаалыг хүлээж байсан, хуягт галт тэрэгний бодлогот тэр дарга ч энэ дууг сонссон нь мэдээжийн хэрэг юм. Энэ үед бүх хүмүүс босож бие биедээ шинэ жилийн баяр мэнд хүргэж жаргал цэнгэлийг хүсэж ерөөв. Жаргал гэж юу вэ? гэдгийг хүн бүр өөр өөрийнхөөр ойлгоно. Гэвч бүх хүмүүс үнэнчээр амьдрах, хөдөлмөрлөх, Зөвлөлт эх орон гэж нэрлэгддэг жаргалант уудам энэ эх орноо туйлын ихээр хайрлах ба хамгаалахыг жаргал гэж сайн мэдэж ойлгосон байдаг юм аа.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: бичвэр, дэлгэцийн зураг, компьютер-г агуулсан зураг

Автоматаар үүсгэсэн тайлбар]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1957 оны хэвлэлийн Хэвлэн нийтлэлийн мэдээлэл:

	 

	АРКАДИЙ ГАЙДАР

	 

	Чук Гек хоёр

	 

	Д. Дубинский, А. Ермалаев нарын зурсан зураг.

	 

	Ц. Өлзийхутаг орчуулав

	Э. Вандуй редакторлав.

	 

	БНМАУ

	Гэгээрлийн Яамны хэвлэл

	 

	Улаанбаатар хот

	1957 он

	 

	Заметки

		[←1]
	 Бүжиг(ЦБ)




	[←2]
	 цуваа(ЦБ)




	[←3]
	 Халуун тогоо




	[←4]
	 хиам




	[←5]
	 хаяг




	[←6]
	 хиамаа




	[←7]
	 хиам




	[←8]
	 хүүхэлдэй




	[←9]
	 дэнлүүгээ

